
Tilurð 
 
Grænn viðskiptahraðall er samstarfsverkefni Þróunarfélaganna á Breiðinni og 
Grundartanga. Þróunarfélögin eru stofnendur hraðalsins og Kristín Soffía Jósndóttir er 
þeirra fulltrúi og leiðir stýrihóp verkefnisins.  
 
 
Markmið 
 
Til þess að uppfylla loftlagsmarkmið Parísarsáttmálans þarf átak. Brýnt er að finna lausnir 
sem hraða orkuskiptum á öllum sviðum atvinnulífsins, draga úr útblæstri og þróa nýja 
tækni og ferla til að draga úr losun hvar sem hún verður. 
 
Ísland hefur skýrt forskot með framboði af endurnýjanlegri orku og einstakt tækifæri til að 
skipa sér í forystu á alþjóðavísu í umhverfismálum. Með því að efla stuðning við sjálfbæra 
nýsköpun og þróun nýrra lausna á sviði umhverfis- og loftslagsmála má jafnframt stuðla að 
auknu útflutningsverðmæti sem byggir á hugviti. Markmið verkefnisins er að á Íslandi rísi 
stór og stöndug fyrirtæki sem byggja á hugmyndafræði hringrásarhagkerfisins, skapi störf 
og skili árangri í umhverfismálum 
 
Nýjum viðskiptahraðli er ætlað að draga fram, efla og styðja nýja tækni og aðferðir sem 
raunverulega leysa aðsteðjandi úrlausnarefni í umhverfismálum með það fyrir augum að 
þátttakendur verði í lok hraðals í stakk búin til að kynna verkefni sín fyrir fjárfestum og 
sækja styrki í Innovation Fund, Evrópusjóð sem styður verkefni sem draga úr losun. 
 
Viðskiptahraðallinn byggir á alþjóðlegri fyrirmynd og býður upp á metnaðarfullan 
vettvang til vöruþróunar og góðan undirbúning fyrir fjármögnun. Þungamiðjan í 
hraðlinum felst í skipulöðgum fundum þátttakenda með reyndum frumkvöðlum, 
fjárfestum og öðrum sérfræðingum. Um er að ræða sannreynt ferli þar sem allt að tíu 



	

	 2	

sprotaverkefnum er veittur aðgangur að breiðu tengslaneti leiðbeinenda úr atvinnulífinu 
og markvissri þjálfun sem miðar að því að koma vöru á markað. 
 
Umsjón með hraðlinum er í höndum Icelandic Startups sem hefur til fjölda ára veitt aðstoð 
við þróun viðskiptahugmynda og leitt saman hóp hagaðila með verðmætasköpun að 
leiðarljósi. 
 
Óskað er eftir öflugum teymum með hugmyndir sem byggja á hringrásarhagkerfinu og 
styðja við forystu Íslands í umhverfis og loftslagsmálum. Hraðallinn á jafnt við sjálfstæð 
teymi og þau sem starfa innan rótgrónari fyrirtækja. 
 
 
Stýrihópur 

 
Fulltrúar bakhjarla mynda stýrihóp verkefnisins. Á þeim vettvangi eru ræddar faglegar 
áherslur verkefnisins og línur lagðar fyrir framkvæmd hraðalsins undir stjórn Icelandic 
Startups. 
 
Stýrihópur verkefnisins tekur þátt í yfirferð umsókna og vali á þeim viðskiptahugmyndum 
sem býðst þátttaka í hraðlinum og tilnefnir aðra sérfræðinga sem óskað verður eftir að taki 
þátt í þeirri vinnu. 
 
Stýrihópur tilnefnir jafnframt leiðbeinendur úr atvinnulífinu og aðra sérfræðinga í 
mentorhóp verkefnisins. 
 
Icelandic Startups hefur umsjón með störfum stýrihóps. 
 
Hlutverk og ábyrgð Icelandic Startups 

 
Icelandic Startups skuldbindur sig til að hafa umsjón með undirbúningi, framkvæmd og 
eftirfylgni verkefnisins eins og nánar er útlistað hér fyrir neðan.  
 
Aðsetur verkefnisins verður í frumkvöðlasetri Icelandic Startups í Grósku.  
 
Undirbúningur 
 

a) Umsjón með störfum stýrihóps 
b) Setja upp vefsíðu fyrir verkefnið 
c) Útbúa umsóknarform og setja upp umsóknarkerfi  
d) Markaðssetning og kynningarstarf sem miðar að því að vekja almenna athygli á 

verkefninu og kveikja áhuga markhópsins sem skilgreindur verður nánar af 
stýrihópi 

e) Hönnun og útfærsla markaðsefnis 
f) Umsjón og skipulag kynningarviðburðar 
g) Umsjón og skipulag með stefnumóti hugmynda og færni í aðdraganda hraðalsins 
h) Samskipti við bakhjarla og aðra hagaðila 
i) Umsjón með yfirferð umsókna, viðtölum og vali á allt að tíu teymum til þáttöku, 

tengir inn í það ferli viðeigandi sérfræðinga sem tilnefndir eru af stýrihópi 
j) Tryggja til þátttöku úrval leiðbeinenda í atvinnulífinu í samstarfi við stýrihóp 
k) Setja upp metnaðarfulla dagskrá sem miðar að því að hraða vaxtarferli 

fyrirtækjanna sem taka þátt og undirbúa þau fyrir fjárfestakynningu og styrkumsókn 
í Innovation Fund 

l) Annað sem kann að skipta máli í aðdraganda verkefnisins  
  
Rekstur 
 

a) Útvega vinnuaðstöðu fyrir þátttakendur meðan á verkefninu stendur og sjá um 
daglegan rekstur þess þannig að starfsaðstæður séu til fyrirmyndar 

b) Daglegur rekstur viðskiptahraðalsins, m.a. bókhald og greiðsla reikninga 
c) Fylgja eftir metnaðarfullri dagskrá 
d) Regluleg samskipti við stýrihóp um framvindu verkefnisins 
e) Vikulegir stöðufundir með hverju teymi 
f) Skipulag og bókun mentorfunda þar sem þátttakendur eru paraðir saman við 

leiðbeinendur úr atvinnulífinu 
g) Sjá um að skipuleggja viðburði í tengslum við verkefnið meðan á því stendur 
h) Markaðs- og kynningarstarf meðan á verkefninu stendur, þ.m.t. rekstur vefsíðu, 

reglulegar fréttir og umfjöllun um þátttakendur 
i) Deila með bakhjörlum og öðrum samstarfsaðilum markaðsefni sem þau geta deilt 

á eigin miðlum  
j) Undirbúa lokadag verkefnisins, fjárfestaþing, þar sem teymin kynna hugmyndir 

sínar og boða þangað fjárfesta, aðstandendur verkefnisins og mögulega 
viðskiptavini eða samstarfsaðila þátttakenda  

  
Eftirvinnsla 
 

a) Framkvæmd ánægjukönnunar meðal þátttakenda 
b) Samantekt sem inniheldur helstu niðurstöður verkefnisins  
c) Hitta þátttakendur að hálfu ári liðnu til að fylgja eftir stuðningi við 

viðskiptahugmyndir þeirra 

Hlutverk og ábyrgð Sorpu 
Sorpa tilnefnir fulltrúa á sínum vegum í stýrihóp verkefnisins. Viðkomandi verða jafnframt 
tengiliðir verkefnastjóra hraðalsins við Sorpu og miðlar áfram upplýsingum um framvindu 
verkefnisins til stjórnar. 
 
Gert er ráð fyrir að vinnuframlag vegna setu í stýrihópi sé um 10 – 15 klst samanlagt á 
tímabilinu. Ekki er greitt fyrir setu í stýrihópi. 
 
Auk þess býðst Sorpu að skipa fulltrúa í faghópa um sérstaka anga verkefnisins sem dæmi 
efnisendurvinnslu og kortlagningu Evrópustyrkja. 
 
Frekari upplýsingar 
 
Ef óskað er eftir frekari upplýsingum eða kynningu á verkefninu er hægt að hafa samband 
við Kristínu Soffíu Jónsdóttur, formann stýrihóps Græns viðskiptahraðals 
kristin.soffia.jonsdottir@reykjavik.is / s:822 2981 eða Salóme Guðmundsdóttur, 
framkvæmdastjóra Icelandic Startups salome@icelandicstartups.is / s: 869 80001 
 
 
 
 
  
	
	


